
నని కేఁగి శ్రీరాము - నవనిఁ గూల్చెదను

నిపుడెపోయెద నన్న - యెడ నకంపనుఁడు

కుపితాత్ము దశకంఠుఁ - గూర్చి యిట్లనియె,






-:అకంపనుఁడు రావణునితో రామునిగెల్చు నుపాయము సీత నపహరించుటయే యని చెప్పుట:-







"రాముని బలపరా - క్రమశక్తు లింత

సామాన్యమే! నీవు - శపథముల్ పలుక

శరములచే నదీ – సలిలప్రవాహ

ములనైన నొకక్షణం - బుననిల్పగలఁడు!

అవని నక్షత్రగ్ర - హావళినైన

దివియైనఁ గినిసి భే - దించు నమ్ములను!

పాతాళమునఁగ్రుంగి - పడిపోవునట్టి2540

భూతలంబైన ని - ల్పును శరాగ్రమున!

జలములు లేకుండ - జలధు లింకించు

జలముల నించు ని - ర్జలవారినిధుల

నిల మిన్ను గావించు - నిల సేయు మిన్ను

నెల నినునిగఁ జేయు - నెల సేయు నినుని

పగలు రేలును రేలుఁ - బగలును జేయు

జగతిపై నతని క  - సాధ్యముల్ గలవె?

తలఁచిన విశ్వమెం  - తయు వినిర్మించి

మలఁగించు విశ్వంబు - మాటమాత్రమున

సరికట్టు వాయువు - నల్లాడకుండ 
2540

గురివెట్టు జమునిము - క్కున మషీ రేఖ!

ఇటువంటి రఘువీరు - నెదుర నీవొంటి

		 ఈ పేజీలో చివరి మార్పు 10 నవంబరు 2020న 03:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

